
 অস্ত্ৰে অস্ত্ৰে কটাকটি কৰি বহুক্ষণ।

 ভয়ঙ্কৰ গদা ভীমে কৰিলে ক্ষেপণ;

আচাৰ্য্য অৱশ হল,  আঘাতত মূৰ্চ্ছা গল,

 ৰথে সতে সাৰথিয়ে নিলে আঁতৰাই;

 —কৌৰবৰ সেনা যত বিভঙ্গে পলায়।



 হতাশেৰে দুৰ্য্যোধনে দিলেগে বাতৰি,

 ভীষ্মদেৱ, ধনঞ্জয় আহিল আঁতৰি,

ভীমে ভগদত্ত বীৰে,  ভীষ্ম সহ যুধিষ্ঠিৰে

 আৰম্ভিলে মহাযুদ্ধ এৰণ থলত,

 অৰ্জ্জুনে যোগান দিয়ে খাণ্ডৱ-দাহত।



 অভিমন্যু ঘটোৎকচ অগনি-কলাই,

 ভমকি জলিল ঘূৰি মাৰিছে জলাই;

এই পৰে অশ্বগজ,  সউ ভাঙ্গে ৰথধ্বজ,

 বজ্ৰেৰে বিজুলী গাজে মাৰে চক্ৰবাণ,

 অগ্নি অস্ত্ৰ গৰ্গৰায় স্তব্ধ কৰে কাণ!



 প্ৰদীপ নুমায় এই উঠিছে জলকি,—

 দিনান্তৰ যুদ্ধ তেনে উঠিল জমকি!

তেনেতে বাজিল ভেৰী।  সন্ধ্যা হল, যুঁজ এৰি

 দিহাদিহি শিবিৰলে’ এই গুচি গল।

 – কৰুণ শ্মশানখনি মৰি পৰি ৰল!

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ১ জুলাই ২০২৩ তাৰিখে ০৯:৫০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

